
To: Eíríkur Ákí Eggertsson
Cc: Skúli Eggert Þórðarson; Ingvar J Rögnvaldsson
Subject: Re: Efnahags- og skattanefnd - næsti fundur

Göða kvöldið Eiríkur og þakka þér fyrir póstinn. 

í tilefni af fundarboðinu vill ríkisskattstjóri taka eftirfarandi fram:

Við skiluðum í síðustu viku mjög ítarlegri umsöpn til efnahags- og skattanefndar um frumvarp til laga 
um ráðstafanir í ríkisfjármálum (bandorminn). I dag hafa svo starfsmenn ráðuneytisins unnið að 
breytingum á frumvarpinu. Ríkisskattstjóri hefur komið athugasemdum sínum og viðhorfum til 
breytingatillaganna á framfæri við starfsmenn ráðuneytisins. Ríkisskattstjóri teiur að svo komnu máli 
ekki þörf á að endurtaka þær athugasemdir sem settar hafa verið fram og því sé ekki ástæða til að 
embættíð sendi fuíltrúa sinn á fund nefndarinnar á morgun, uppstigningardag.

Ríkisskattstjóri hefur einnig fengið til umsagnar þær breytingar sem fyrirhugað er að gera á frumvarpi 
um farþega- og gistináttagjald og eru þær breytingar til mikilía bóta. Þó vill ríkisskattstjóri gera 
athugasemdir við tvö atriði,

í umsögn sinni til efnahags- og skattanefndar dags. 16. febrúar 2011 um upphaflegt frumvarp til laga 
um farþega- og gistináttagjald benti ríkisskattstjóri á að undirbúningstími fyrir þessa nýju skattlagningu 
væri aílt of stuttur en gert var ráð fyrír gildistöku þann 1. september 2011. Ekki verður séð, í þeim 
drögum sem ríkisskattstjóri hefur nú fengið, að horfið sé frá þessu tímamarki. Af þessu tilefni vill 
ríkisskattstjóri árétta að ef lögin eiga að taka gildi 1. september nk. er gert er ráð fyrir að ríkisskattstjóri 
hafi þrjá mánuði til undirbúnings og bendir embættið á að sá undirbúningstími fellur saman við vinnu 
við álagningu einstaklinga, undirbúning að álagningu lögaðilaog sumarleyfi starfsmanna embættisins. 
Það er því óframkvæmanlegt að láta lögin taka gildi 1. september nk. Nauðsynleg tölvukerfi, 

eyðublöö og annað sem tii staðar þarf að vera s.s. leiðbeintngar verða ekki tilbúin á áður nefndum 
þriggja mánaða undirbúningstíma.

Þá viil ríkisskattstjóri árétta það sem fram kemur í fyrr nefndri umsögn um kostnaðarumsögn 
fjárlagaskrifstofu fjármálaráðuneytisins. Alveg er Ijóst að ríkisskattstjóri hefur ekki tök á að framkvæma 
það sem nauðsynlegt til undirbúnings þessari nýju skattlagningu hvað þá heldur til eftirlits og 
utanumhalds án þess að til þess komi aukafjárveiting. í umsögninni kemur fram að varlega áætlað 
megi gera ráð fyrir að fjölga þurfi um að minnsta kosti fimm stöðugildi svo að framkvæmdin verði með 
sem sómasamlegustum hætti.

Kveðja / Regards 
Guðrún Jenný Jónsdóttir

